
Inatsisartut suleriaasiat § 33 immikkoortoq 1 naapertorlugu matumuuna inatsisartunut
aalajangiiffigisassatut siunnersuut imaattoq sagqummiuppara.

Ilanngussaq A-mi saqqummiunneqartut aallaavigalugit Sanaartornermi
ilinniartogarneq pillugu Namminersorlutik Oqartussat Nalunaarutaat nr. 10, 12. juli
2010-meersup nalimmassarneqarnissaanik Naalakkersuisut peqquneqarnissaat
pillugu Inatsisartuni aalajangiiffigisassatut siunnersuut.

(Inatsisartunut ilaasortaq Bendt B. Kristiansen, Inuit Ataqatigiit)

Tunngavilersuut

Ukiuni kingullerni arlalissuanngortuni sanaartornerup iluani ilinniartunngorusullutik
suliffeqarfinni sungiusarfissaaleqisut ajornartorsiutaanerat annertuumik eqgartorneqgartarpoq,
taamaakkaluartog annerusumik iluarsiissutissamik aaqgiisoqassanani.

Taamaammat Inatsisartut inatsisaanni nr. 11-mi, 2. December 2009-meersumi §35
naapertorlugu sanaartukkani pisortat aningaasaleeqgataaffigisaanni piumasaqaatitta
nalilersorneqgarnissaannut piffissanngortoq isumaqgarpunga, taamaaliunngikkutta
sungiusarfissaalegineq malunnaatilimmik iluarsiiviginegarsinnaanngilag.

Piginneqatigiilluni illuliat namminerlu illuliat minnerpaamik 40 %-ii pisortanit, tassa
Namminersorlutik Ogartussanit kommuninillu, aningaasalersorneqartillugit tamanna
eqqgarsarnarpoq, taamaammallu sanaartornermi sungiusaatigalugu sulisorisat
amerlanerunissaannik annertusisamik piumasaqartogartariagarpoq. Pisortat taarsigassiissutinik
aaqgissuussinerit aassinngitsut aqqutigalugit sanaartornernut illuliortiternernullu
aningaasarpassuarnik atuisarput. Taamaattogarneratalu nalaani inuusuttorpassuit
sungiusaatigalugu suliffissaminnik nassaarniapiloortarput. Ajornartorsiullu tamanna
ataatsimoorluta aaqgiiviginiartariagarparput.

Ilisimasagummi imaapput, suliffeqarfeqartog annertuumik akisussaaqgataallutik sungiusartunik
sulisoqartartunik, naak peqqussummi piumasagqaatit iluanni sulianik
ingerlataganngikkaluarlutik, illuatungaanni suliffeqarfiit allat sungiusaatigalugu sulisunik
ikinnerpaaffissaaniititsisut, naak pisortanik aningaasaliissutit annertuut atorlugit sanaartornerit
ingerlakkaluarlugit, tamannalu naapertuilluanngilaqg. Suliffeqarfiit pisortat
aningaasaleeqataaffigisaannik sanaartortitsisut tamarmik sungiusaatigalugu sulinermik
ilinniartogartariagarput.

Siuliani allassimasut eqqarsaatigalugit nalilerneqgartariagarpoq inatsimmi pineqartumi
negeroortitsinermi piumasaqaatit sakkukippallaannginnersut, sanaartukkammi kr. 3-6 mio.
akornanni nalegartillugu taamaallaat sungiusaatigalugu sulisoq ataaseq - uterlara, ataaseq -
piumasaqgaataavoq, tamannalu annikippallaagaaq. Taamaammallu ilanngussaq 1-imi
allassimasut aallaavigalugit Naalakkersuisut nalunaarummik nalimmassaanissaannut
piffissanngortoq isumagarpugut.

Pisortaqarfinnut aningaasaqarnikkut allaffissornikkullu kingunissat

Nalunaarummi nalimmassagassatut kissaatigisat annikitsuinnaanerat pissutigalugu, tamanna
Naalakkersuisogarfiup ingerlatsineranut aningaasaliissutit iluanni isumaginegarsinnaasoq
naliliutaavoq. Allannguut tamarmiusoq AC-mik akissarsiaqartup ukiumut aningaasarsiaasa
annerpaamik qulerarterutai atorlugit pisinnaasoq naliliutaavoq, tassa 50.000 kr.

Aningaasaqarnikkut allaffissornikkullu inuussutissarsiortunut namminersortunut
kingunissai

Sanaartornermi suliffeqarfiit pisortat sanaartortitsiniarlutik piumasaqgaataanni
sukateriffigineqarpata amerlanerusunillu ilinniartuutitagartariagalerlutik. Suliffegarfiit
aningaasartuuteqartussanngussapput ilinniartup suliagarnerup nalaani ilinniartinneratigut
akissarsiaqartinneratigullu. Aningaasartuutaanerusut taakku sanaartornermut akigititamut,
gaffanneqgartussamut, ivertinnegassapput. Aningaasartuutaanerusut taakku pisortanit
inuinnarnillu inissianit pisisunit nammannegassapput.

Aningaasaqarnikkut allaffissornikkullu innuttaasunut kingunissai

Ilinniartut amerlanerit taamatut periarfissinnegartalerpata, naammassisartut
amerleriaateqgarsinnaanerat takorloorneqgarsinnaavoq. Suliniutikkut kalaallit inuusuttut
amerlanerusut sanaatornerup iluani ilinniagagalernissaat siuarsassavaa. Tamanna
ungasinnerusoq isigalugu avataanit suliartortitat ikilinerannik nassatagassaaq. Sanaatornermik
inuussutissarsiornermi akissaatit sulisorisanullu aningaasartuutit pilerinartuupput,
taamaammallu manna ungasinnerusoq isigalugu inuusuttatsinnut anguniagaqarfiusunik
suliniuteqarfiginerisigut Kalaallit Nunatsinnut aningaasaqgarnikkut iluaqusiissaaq.

